Татарстан Республикасы фән һәм мәгариф министрлыгы

“Мин татарча сөйләшәм!” республика бәйге-акциясе

“Су иле”нә уен-сәяхәт

Аксубай районы “Мәгариф бүлеге”

 муниципаль белем бирү учреждениесе 

                                          Трудолюбово төп мәктәбенең 

                                              2 нче категорияле татар теле һәм 

                                                         әдәбияты укытучысы Мингалеева Д. Р.

Тудолюбово 2009 нчы ел апрель
Уенда катнашучылар саны: 15

Татарча аралашуга 10 укучы җәлеп ителде

Уен-сәяхәт.

Максат:укучыларны дөньякүләм һәм халыкара табигать көннәре белән таныштыру; суның кеше тормышындагы әһәмияте, аның саклау юллары турында белешмә бирү; су турында белемнәрен ныгыту, татар теленә кызыксыну уяту.

         Җиһазлау: карта

 
Мин сезгә бер табышмак әйтәм. Аның җавабы-бүгенге сәяхәтнең темасы, тормышыбызда иң кирәкле әйбер.

     Исе юк, төсе юк,

    Аннан башка тормыш юк.

    Ул нәрсә?  (Су)

Кешене  тудырган, туендырган, киендергән, сусаганда су, суларга һава биргән  Табигать бүген ярдәм көтә!

    Шушы нисбәттән Халыкара һәм дөнькүләм табигать көннәре билгеләнгән. Әйдәгез, шул көннәр белән танышып үтик.

     22 март-Су көне

     1апрель-Кошлар көне 

     7 апрель – Сәламәтлек көне

     22 апрель – Җир көне. 

Ни өчен су көнен билгеләп үтәргә булганнар соң? Сез ничек уйлыйсыз?

   Су көнен билгеләп үтүнең мксаты: эчә торган суның аз булуы һәм көннән-көн азая баруы, су чыганакларын дөрес һәм сакчыл рәвештә куллана белүнең зарурлыгы, кирәклеге.  

-Ә нигә кирәк соң безгә су?

Сезнең фикерләрегезгә өстәп тагын берничә кызыклы мәгълүмат җиткерим әле. Исәпләүләрдән күренгәнчә:

   1 кешегә 1 тәүлеккә 500 л су сарыф ителә.

   1 кг кәгазь ясау өчен 50-140 л

   1 кг күмер алу өчен 3-5 л 

   1 кг корыч кою өчен 20-120 л

   1 кг дөге үстерү өчен 4000 л

   1 кг бодай үстерү өчен 900 л су кирәк икән.

   Димәк, су- яшәү чыганагы. Кеше өчен дә, үсемлек, хайваннар, балыклар, кош-кортлар өчен дә, гомумән, бөтен тереклек өчен яшәү чыганагы.

      Без бүген”Су иле”нә сәяхәткә чыгабыз. Беренче тукталышыбызның исеме 

“Уйлап тап”
Су турында мәкаль һәм әйтемнәр, суда яшәүчеләр турында табышмаклар әйтергә.

                  Су турында мәкальләр һәм әйтемнәр

1. Тамчыдан күл җыела.

2. Су - яшәү чыганагы.

3. Коега төкермә, суын эчәрсең

4. Күл пычранса су белән юарсың,

    Су пычранса ни белән юарсың?

5. Су күрмичә интеккәнеңне онытма.

6. Агар суның кадере юк.

7. Җирегез күпме? – дип сорама,

   Суыгыз күпме? – дип сора.

8.Суга ага башлагач, бабай да: “Әнием!” дип кычкырган.

9.Суны сип сеңәр җиргә,

   Сүзне әйт сыяр җиргә.

10.Суда чакта үгезе,

     Судан чыккач мөгезе.

11. Иләктә су тормый,

      Ахмакта сүз тормый.

12. Су башыннан болгана.

13. Аккан су тынчымас. 

                          Табышмаклар

Суда туды, 

Җирдә үлде.    Балык.

Башы тауда, аягы диңгездә.    Елга.
Аты бара, тәртәсе кала.       Елга белән яр.
Җырлап бара, җырлап кайта.    Чиләк белән су алып кайту.
Үз күлендә үзе патша.       Бака.
“Туристлар”  тукталышы

    Татарстандагы һәм Россиядәге зур елгаларны әйтергә һәм күрсәтергә.

Татарстандагы зур елгалар: Идел, Кама, Агыйдел,Нократ.

Россиядәге зур елгалар: Идел, Кама, Обь, Енисей, Лена, Урал, Амур, Печора, Дон,  Ока, Вилюй, Алдан, Анадырь, Ангара.

“Дәвалау” тукталышы

Дәвалану максатларында кешеләр суны ничек кулланалар, суны кешеләр ничек экономиялиләр;билгеле булган минераль су төрләрен әйтегез.

  Дәвалану максатларында кешеләр суны ничек кулланалар
· минераллы су

· үлән төнәтмәләре

· чыныгу

· диңгез суы

· мунча

· чәй

· иртәнге чык

“Шигъри” тукталыш
Су саклау темасы буенча дүрт юллы шигырьләр язарга.

Дүрт юллы шигырьләр өчен сүзләр: елга, су, табигать, кеше, тормыш, матурлык, шатлык, океан, мәхәббәт, заводлар, саклау, пычрату, калдыклар.

“Зирәкләр” тукталышы

Викторина.


                 Викторина өчен сораулар

1.Нинди хайван берьюлы 250 литр су эчә ала? (Дөя).
2.Ни өчен күп кенә елгалар кипми? (Аларга елгалар ага).
3.Байкал күле нәрсәсе белән атаклы?

4.Елга буендагы хайваннар һәм үсемлекләр дөньясының байлыгын ничек аңлатырга? (Тормышка яраклы яхшы шартлар: җылылык, ут җитәрлек, ризык, кислород)

5.Таудагы һәм тигез җирдәге елгаларның аермасы нәрсәдә? (Су агымы тизлегендә)

6.Ни өчен тау сулары бик салкын? (Тау чишмәләренең тәэсире)

7.Нәрсә исәбенә елгаларның су запасы тулылана? (Явым-төшем, кар сулары)
8.Нинди сулыклар табигый дип атала? (Кеше катнашыннан башка барлыкка килгән елгалар, күлләр).

9.Нинди сулыклар ясалма дип атала? (Сусаклагычлар, каналлар, буалар).
10.Нинди кыяк(злак) су катламында (слой) үсә? (Дөге).
11.Нәрсә бәкедә койрыгы белән балык тоткан?

12.Нәрсәнең бала чагында гына койрыгы була, ә аннары өзелеп төшә? (Бака).
13.Мәскәү янындагы кыйммәтле балык исемен йөртүче елганың исемен әйтегез. (Осетр)
“Тәрҗемәче” тукталышы
Тәрҗемә эше. Бирелгән фразеологик әйтелмәләрнең дөрес тәрҗемәсен табарга

Фразеологик әйтелмәләрнең дөрес тәрҗемәсен табарга.

Су кушарга – как в воду канул

Су болгатырга – пускать на ветер

Су кебек эчәргә - как рыба в воде

Су сибеп үстергәндәй – знать на зубок

Суга салырга – заливать

Суга сәнәк белән язган – мутить воду

Суга төшеп югалган кебек -  как грибы после дождя
Суга төшкән тавык кебек – на воде вилами написано

Судагы балык кебек – знать назубок

Судан коры чыгарга – как мокрая курица
Су урынына эчәргә - выйти сухим из воды

Укучылар! Табигатькә, чишмәләргә, елгаларга карата мәрхәмәтле булыйк!

Кушымта

Фразеологик әйтелмәләрнең дөрес тәрҗемәсен табарга.

Су кушарга – как в воду канул

Су болгатырга – пускать на ветер

Су кебек эчәргә - как рыба в воде

Су сибеп үстергәндәй – знать на зубок

Суга салырга – заливать

Суга сәнәк белән язган – мутить воду

Суга төшеп югалган кебек -  как грибы после дождя
Суга төшкән тавык кебек – на воде вилами написано

Судагы балык кебек – знать назубок

Судан коры чыгарга – как мокрая курица
Су урынына эчәргә - выйти сухим из воды

1 кешегә 1 тәүлеккә 500 л су сарыф ителә.

1 кг кәгазь ясау өчен 50-140 л

  1 кг күмер алу өчен 3-5 л 

1 кг корыч кою өчен 20-120 л

1 кг дөге үстерү өчен  - 4000 л

Дүрт юллы шигырьләр өчен сүзләр: елга, су, табигать, кеше, тормыш, матурлык, шатлык, океан, мәхәббәт, заводлар, саклау, пычрату, калдыклар

